VENDIM
Nr.14, daté 21.7.2008

NE EMER TE REPUBLIKES SE SHQIPERISE

Gjykata Kushtetuese e Republikés s¢ Shqipérisé, e pérbéré nga:

Vladimir Kristo Kryetar i Gjykatés Kushtetuese
Gjergj Sauli Anétar i « «
Fehmi Abdiu Anétar i “ “
Kristofor Peg¢i Anétar i «

Kujtim Puto Anétar i “ “
Xhezair Zaganjori Anétar i «“ “
Sokol Sadushi Anétar i «“ «“
Sokol Berberi Anétar i «“ «“
Petrit Pllogi Anétar 1 “

me sekretare Brunilda Bara, n€ daté 16.1.2008, mori né shqyrtim n€ seancé gjygésore me
dyer t€ hapura ¢€shtjen nr.55/9 Akti q€ i pérket:

KERKUES: GJYKATA E APELIT PER KRIME TE RENDA, né mungesé.

SUBJEKTE TE INTERESUARA:

KUVENDI I SHQIPERISE, pérfagésuar nga z.Lulzim Lelgaj, me autorizim.

KESHILLI I MINISTRAVE, né mungesé.

ZYRA E PROKURORIT TE PERGJITHSHEM, pérfagésuar nga prokurori Saliko Hajno,
me autorizim.

OBJEKTI: Shfuqizimi si i papajtuesh€ém me nenin 148/1 té Kushtetutés, i neneve 24 pikat
2 dhe 5, 323 pika 1, 327 pika 2 dhe 328 t€ Kodit t& Procedurés Penale.

BAZA LIGJORE: Nenet 134/1, germa “d”, dhe 145/2 t€ Kushtetutés sé Republikés sé
Shqipérisé.

GJYKATA KUSHTETUESE,

pasi dégjoi relatorin e ¢éshtjes Petrit Plloci; pérfagésuesit e subjekteve t€ interesuara, qé
kérkuan rrézimin e kérkes€s dhe bisedoi ¢éshtjen né térési,

VEREN:

I

Prokuroria prané Gjykatés pér Krime t€ Rénda Tirané, mbi kallézimin e shtetasit J.M. ka
nisur procedimin penal nr.58 né ngarkim té shtetasit K.H., pér veprén penale t€ “Shtréngimit me
ané t€ kanosjes ose dhunés pér dhénien e pasurisé”, parashikuar nga neni 109/b i Kodit Penal. N&
pérfundim t€ hetimeve paraprake, prokuroria, mbéshtetur n€ nenin 328/1, germa “b” t€ Kodit té
Procedurés Penale, ka vendosur “Pushimin e pjesshém té hetimeve, pasi fakti nuk parashikohet
nga ligji si vepér penale”. Vendimi pér pushimin e pjesshém té hetimeve dhe vendimi i Gjykatés
sé& Shkallés sé Paré pér Krime t€ Rénda, qé kishte miratuar “Pushimin e ¢éshtjes”, jané shfuqizuar
nga Gjykata e Apelit pér Krime t€ Rénda, e cila ka vendosur dérgimin e akteve té kétij procedimi
penal prokuroris€ pér vazhdimin e hetimeve.

N¢é pérfundim té hetimeve, prokuroria pran€ Gjykatés pér Krime té Rénda, me t€ njéjtin
arsyetim, ka vendosur ‘“Pushimin e pjesshém t€ hetimeve”. Ky vendim &shté ankimuar né
Gjykatén e Shkallés s€ Par€ pér Krime t€ Rénda dhe mé pas né Gjykatén e Apelit pér Krime té
Rénda. Kjo e fundit, me vendimin dat€ 31.7.2007, ka vendosur pezullimin e gjykimit t€ ¢€shtjes



dhe ia ka dérguar aktet Gjykat€s Kushtetuese, pér t’u shprehur nése nenet 24 pikat 2 dhe 5, 323
pika 1, 327 pika 2 dhe 328 t& Kodit t€ Procedurés Penale, q€ parashikojné té drejtén e prokurorit
pér pushimin e ¢éshtjes penale, vijné né kundérshtim me nenin 148/1 t& Kushtetutés.

Gjykata e Apelit pér Krime t€ Rénda ka vlerésuar si jokushtetuese dispozitat e
kundérshtuara duke parashtruar né esencé, se:

- Vendimi i marré nga prokurori pér pushimin e ¢éshtjes ose akuzés né ¢do fazé té
procedimit, vjen né kundérshtim me funksionin kushtetues t€ tij, qé éshté ushtrimi i ndjekjes
penale dhe pérfaqésimi 1 akuzés né gjyq, né emér té shtetit, parashikuar né nenin 148/1 té
Kushtetutés.

- Kjo vendimmarrje e réndésishme, e cila né ményré abuzive i lihet n€ diskrecion
prokurorit, nuk ndjek rrugén normale t€ ¢mueshmérisé€ sé saj prej njé organi té treté t€ paanshém
si¢ €shté gjykata.

- Parashikimet e kétyre dispozitave shkelin parimin e paanésisé s€ organit t€ ngarkuar me
dhénien e drejtesisé e né kété aspekt, €sht€ e pamundur té konceptohet dhénia e drejtésisé né
ményré pérfundimtare prej organit t€ ngarkuar me ndjekjen penale.

- N€ t€ njé&jtén situaté antikushtetushmérie géndron dhe neni 24/5 1 Kodit té Procedurés
Penale, i cili parashikon t€ drejtén e prokurorit mé t€ lart€ pér té€ kontrolluar (me cilésiné e
gjykatés sé€ shkallés superiore) vendimmarrjen e prokurorit mé té ulét.

Pérfaqésuesit e subjekteve t€ interesuara, kérkuan pérpara Gjykatés Kushtetuese rrézimin
e kérkesés, duke parashtruar:

Pérfagésuesi i Kuvendit té Shqipérisé:

- Gjykata e Apelit pér Krime t€ Rénda nuk legjitimohet t’i drejtohet Gjykatés
Kushtetuese, sepse nuk ploté€sohet kushti g€ ligji i vlerésuar si jokushtetues té keté lidhje té
drejtpérdrejté me zgjidhjen e ¢€shtjes konkrete (neni 145/2 i Kushtetutés dhe neni 68 i ligjit
nr.8577, daté 10.2.2000 “Pér organizimin dhe funksionimin e Gjykatés Kushtetuese t& Republikés
s¢ Shqipé€risé” (Ligji nr.8577). Né rastin né shqyrtim, objekt gjykimi ka gené€ njé vendim i
prokurorisé, mbéshtetur né€ nenin 328/1, germa “b” t€ Kodit t&¢ Procedurés Penale. Pér pasojé,
kérkesa nuk mund té shtrihet né nene t€ tjera qé nuk kané lidhje me ¢éshtjen né shqyrtim.

- Pretendimi se prokuroria merr atribute t& dhénies sé€ drejté€sisé nuk €shté i bazuar, pasi
pushimi i njé ¢éshtje nga ana e prokuroris€ nuk mund té konsiderohet njé formé€ e dhénies sé
drejtésisé, por kompetencé e prokurorisé brenda autoritetit t€ saj kushtetues t€ ndjekjes penale.

- Kompetenca g€ neni 24/5 i Kodit t€ Procedurés Penale i njeh prokurorit mé té lart€, pér
té¢ shfugizuar vendimet e prokuroréve mé té ulét, €sht€ n€ pérputhje me nenin 148/2 té
Kushtetutés, i cili parashikon qé “Prokuroria &shté organ i centralizuar”.

Pérfagésuesi i zyrés s€ Prokurorit t& Pérgjithshém:

- Neni 148/1 i Kushtetutés pércakton, midis t€ tjerave, q¢ “Prokuroria kryen edhe detyra
té tjera t€ caktuara me ligj”. Né zbatim t&é kétij p€rcaktimi, Kodi i Procedurés Penale té
Republikés sé¢ Shqipérisé, népérmjet dispozitave t€ kundérshtuara, i njeh té€ drejtén prokurorit jo
vet€m t€ kryejé hetimet paraprake, por dhe t&€ vendosé mosfillimin apo pushimin e ¢é€shtjes kur
plot€sohen disa kritere.

- P&rcaktimi i nenit 24/5 t€ Kodit t€ Procedurés Penale nuk bén fjal€ vetém pér vendimet
e pushimit, por ai zgjidh né parim problemin lidhur me aktet e paligjshme q€ mund t€ marré
prokurori mé i ulét gjat€ hetimeve paraprake. N& kété rast, kontrolli g€ ushtron prokurori mé i
larté ésht€ né pajtim me parimin e funksionimit t& prokurorisé si organ i centralizuar, pércaktuar
né nenin 148/2 t&€ Kushtetutés.

II

1. Lidhur me pretendimin pér moslegjitimimin e kérkuesit
Pérfagésuesi i subjektit t€ interesuar - Kuvendi i Shqipéris€ - pretendon se pala kérkuese



nuk legjitimohet t& véré né 1€vizje Gjykatén Kushtetuese, sepse nuk plotésohen kushtet pér té
iniciuar njé gjykim incidental. Konkretisht, subjekti i interesuar pretendon, se nuk pé&rmbushet
kushti g€ ligji i vler€suar si jokushtetues nga ana e gjykatés s€ juridiksionit t€ zakonshé€m, té keté
lidhje t€ drejtpérdrejté€ me zgjidhjen e ¢€shtjes konkrete qé gjykata ka né€ shqyrtim.

Lidhur me pretendimin e mésipérm, Gjykata Kushtetuese vleréson se kushtet pér fillimin
e gjykimit n€ rrugé incidentale jan€ parashikuar n€ nenin 145/2 té Kushtetutés dhe jan€ detajuar
né nenin 68 t€ ligjit 8577. Sipas kétyre dispozitave, njé gjykim i till€ vihet né 1€vizje kur ¢mohet
se ligji éshté antikushtetues dhe kur ka lidhje t&€ drejtpérdrejté midis ligjit dhe zgjidhjes sé ¢éshtjes
konkrete. Né rastin n€ shqyrtim, pérpara Gjykatés s€ Apelit pér Krime t€¢ Rénda &shté paraqitur
njé ankim kundér vendimit t€ pushimit té ¢€shtjes penale nga prokurori, vendim ky i mbéshtetur
né nenin 328/1, germa “b” t€ Kodit t€ Procedurés Penale. Megjithaté, gjaté shqyrtimit té ¢éshtjes
kjo gjykaté ka vlerésuar se né vetvete kompetenca q€ i njihet prokurorit pér pushimin e ¢éshtjes
€shté né kund€rshtim me nenin 148/1 té Kushtetutés dhe, pér kété arsye, ka kérkuar shfuqizimin
edhe t€ disa dispozitave t€ tjera t&€ Kodit t€ Procedurés Penale, ku pérfshihet neni 24, pika 2,
dispozité e cila parashikon né€ parim kété kompetencé t€ prokurorit, qé€ konkretizohet mé tej né
parashikimet e neneve 323, 327 dhe 328 t& Kodit t& Procedurés Penale.

Gjykata Kushtetuese konstaton se €shté e vérteté sa pretendon subjekti i interesuar, se
Gjykatés sé Apelit pér Krime té Rénda i €shté shtruar problemi i verifikimit t€ ligjshméris€ sé
pushimit té procedimit penal, n€ aplikim t€ nenit 328/1/b t€ Kodit t&€ Procedurés Penale.
Megjithat€, Gjykata Kushtetuese vleréson se né rastin né shqyrtim, kontrollit kushtetues duhet t’i
nénshtrohen edhe dispozitat e tjera té kundérshtuara, pasi edhe kéto dispozita kané té béjn€ me
kompetencén e prokurorit pér pushimin e procedimit penal. Njé qéndrim i tillé mbéshtetet né
nenin 48/2 t& ligjit nr.8577, dispozité, e cila pérjashtimisht lejon kontrollin kushtetues edhe té
akteve té tjera normative, kur ka lidhje midis objektit t& kérkesés dhe kétyre akteve.

Pérsa i pérket parashikimit t€ pikés 5 t€ nenit 24, sipas s€ cilés “Prokurori mé i larté ka t&
drejté t€ vendos€ ndryshimin ose shfuqizimin e vendimeve t€ marra nga prokurori mé i ulét me
ankim ose kryesisht”, Gjykata Kushtetuese vleréson se nuk pérmbushen kushtet e nenit 68 t& ligjit
8577. Kjo dispozité jo vetém € nuk €shté dispozita e zbatuar né rastin konkret, por as nuk
ekziston ndonjé lidhje e drejtpérdrejté midis saj dhe zgjidhjes s€ ¢éshtjes konkrete nga gjykata e
juridiksionit t€ zakonshém. Pér pasojé, Gjykata e Apelit pér Krime t&€ Rénda nuk legjitimohet pér
kundérshtimin e késaj dispozite né kuadrin e njé gjykimi incidental.

I

Lidhur me themelin e pretendimeve té kérkuesit Gjykata Kushtetuese konstaton se,
megjithése Gjykata e Apelit pér Krime t€ Rénda ka pretenduar papajtueshmériné e dispozitave t&
kundérshtuara me nenin 148 té Kushtetutés, n€ esenc€ ajo ka pretenduar se kéto dispozita bien
ndesh edhe me nenin 135 t€ Kushtetutés. Pér kété arsye, Gjykata Kushtetuese do t’i analizojé
pretendimet e kérkuesit n€ véshtrim t& kétyre dy dispozitave kushtetuese.

1. Lidhur me pretendimin e papajtueshméris€ me nenin 148/1 t€ Kushtetutés

Pala kérkuese - Gjykata e Apelit pér Krime té Rénda - n€ esenc€, ka pretenduar se
dispozitat e neneve 24 pika 2, 323 pika 1, 327 pika 2 dhe 328 t€ Kodit t€ Procedurés Penale, t&
cilat parashikojn€ kompetencén e prokurorit pér pushimin e ¢éshtjes penale, nuk pajtohen me
natyrén e funksionit t€ prokurorit, pércaktuar né€ nenin 148/1 t€ Kushtetutés — ushtrimi i ndjekjes
penale dhe pérfagésimi i akuzés né gjyq né emér t€ shtetit.

Né kontekstin e ¢€shtjes né shqyrtim, Gjykata Kushtetuese vé né dukje se nga Kushtetuta
buron detyrimi i shtetit pér t€ siguruar njé mbrojtje sa mé t€ miré dhe efektive t€ t& drejtave dhe
lirive themelore t€ njeriut dhe vlerave t€ tjera kushtetuese, pér té garantuar sigurin€ e individit dhe
shoqérisé kundér akteve (veprave) kriminale. NE njé shtet demokratik dhe t€ s€ drejtés,
pércaktimi i veprave penale dhe i sanksioneve pér to mund t€ béhet vet€ém me ligj. Kjo nénkupton
edhe t€ drejté€n dhe detyrimin e ligjvénésit pér t€ rregulluar marrédhéniet juridike procedurale



penale, g€ kané té béjn€ me zbulimin, hetimin dhe gjykimin e veprave penale.

Gjykata Kushtetuese vleréson, se kur rregullon marr€dhénie t& sferés procedurale penale
ligjvénési gézon liri té gjeré veprimi, por duke respektuar normat dhe parimet e Kushtetutés qé
kané té bé&jné me barazin€ e personave né t& drejta (neni 18 i Kushtetutés), té drejté€n pér t’iu
drejtuar gjykatés dhe t€ drejtén pér nj€ proces t€ rregullt ligjor (neni 42 i Kushtetuts), parimin e
pavarésisé sé gjykatés n€ dhénien e drejtésisé et;.

Kur ndérmerr rregullime té késaj natyre, ligjvénési, pérve¢ parimeve t€ sipérpérmendura,
duhet t€ respektojé edhe kuadrin kushtetues qé sanksionon institutet ¢ ndjekjes penale, té
mbrojtjes s€ akuzés n€ emér té shtetit dhe t&€ gjykimit.

Pér t’u dhéné pérgjigje pretendimeve t&€ ngritura nga kérkuesi, Gjykata Kushtetuese pati
parasysh natyrén e funksionit t€ prokurorit né aspektin kushtetues, t¢ analizuar edhe n€ vendime
té tjera t€ saj (vendimet e Gjykat€s Kushtetuese nr.26, daté 4.12.2006 dhe nr.3, daté 6.2.2008).

Sipas nenit 148 t& Kushtetutés “1. Prokuroria ushtron ndjekjen penale, si dhe pérfagé€son
akuzén né gjyq né emér té shtetit. Prokuroria kryen edhe detyra té tjera té caktuara me ligj. 2.
Prokurorét jané té organizuar dhe funksionojné prané sistemit gjyqésor si organ i centralizuar. 3.
Né ushtrimin e kompetencave té tyre prokurorét u nénshtrohen Kushtetutés dhe ligjeve”. Kéto
dispozita pérbé&jné modelin e pérgjithshém té procedurés penale, por kuadri kushtetues i ndjekjes
penale duhet t€ shihet edhe n€ kontekstin e parimit té shtetit t& s€ drejtés (neni 4 i Kushtetutgs),
nga i cili burojné edhe parime t€ tjera té€ procesit penal - si parimi i prezumimit t€ pafajésisé,
ndalimi i gjykimit dy heré pér t€ nj€jté€n vepér penale, parimi i kontradiktoritetit, e drejta pér t'u
gjykuar publikisht dhe brenda nj€ afati t€ arsyeshém nga nj€ gjykaté€ e pavarur dhe e paanshme e
krijuar me ligj, e drejta e mbrojtjes, e drejta pér t’u ankuar né njé gjykaté mé té larté et;.

Gjykata Kushtetuese vé né dukje se kompetenca e prokurorit pér mosfillimin apo
pushimin e ¢€shtjes penale (né€ rastet e parashikuara né€ ligj), si aspekt i funksionit t€ tij kushtetues
té ushtrimit t€ ndjekjes penale, éshté né pajtim me parimin e shtetit té s€ drejtés. Ky parim, midis
té tjerave, presupozon qé€ shteti duhet t€ marré t€ gjitha masat pér t€ mbrojtur dinjitetin e njeriut,
té drejtat dhe lirit€ e tij, rendin kushtetues, pronén, mjedisin, t€ ndéshkojé ¢do pérpjekje té
paligjshme kundér tyre, si dhe t€ sigurojé g€ asnjé person té mos ndiget dhe dénohet penalisht né
ményré t€ padrejté.

Né kuadrin e kétij detyrimi t€ shtetit - q& asnjé person t€ mos ndiqet penalisht
padrejtésisht - ligjvénési ka pércaktuar me ligj rastet e mosfillimit apo pushimit t€ ¢€shtjes penale,
duke vendosur detyrimin q€ prokurori, kur plotésohet ¢donjéri nga kéto raste, t&€ vendosé
mosfillimin apo pushimin e akuzg€s, ose té ¢€shtjes penale.

NE¢ teoriné e s€ drejtés procedurale penale, ndjekja penale nénkupton njé€ aktivitet juridik
procedural qé ndérmerret kundér dikujt qé ka shkelur ligjin. Ndjekja penale pérfagéson térésiné e
veprimeve procedurale t€ parashikuara nga ligji, me qéllim vértetimin ose rrézimin e akuzés s€
ngritur nga prokurori (vendimi i Gjykatés Kushtetuese nr.3, dat€ 6.2.2008).

Ndjekja penale (procedimi penal) pérfshin dy faza t€ ndryshme, por té lidhura n€ ményré
funksionale; fazén e hetimeve paraprake, qé konsiston n€ kryerjen e veprimeve hetimore pér té
zbardhur ngjarjen dhe identifikuar autorin; dhe fazén e gjykimit, q€ pérfagésohet nga mbrojtja e
akuzés pérpara gjykatés. N& baz€ t€ nenit 277 t€ Kodit t€ Procedurés Penale, prokurori dhe
policia gjyqésore zhvillojn€, brenda kompetencave té caktuara, hetimet e nevojshme g€ lidhen me
ushtrimin e ndjekjes penale. Prokurori drejton hetimet dhe ka né dispozicion policiné gjyqésore,
por ai mund t€ kryejé vet€ veprimet hetimore qé i ¢mon t€ nevojshme. N& pérfundim té
veprimeve hetimore prokurori, pasi shqyrton aktet dhe sigurohet qé i pandehuri ose mbrojtési
€shté njohur me to, vendos, sipas rastit, pushimin e ¢éshtjes ose dérgimin e saj né¢ gjykaté (neni
327 i Kodit t& Procedurés Penale).

Gjykata Kushtetuese vleréson megjithaté, se kjo vendimmarrje e prokurorit udhé€hiqet



nga parimi i ligjshmérisé. Kjo do t€ thoté se pércaktimi i rasteve (kritereve ligjore) t€ mosfillimit
apo pushimit t€ céshtjes penale &shté béré né nivel gendror nga ana e shtetit/ligjvénésit.
Prokurorit nuk i lejohet njé modus operandi i tillé ku t€ vendosé t&€ pushojé njé ¢éshtje penale
jasht€ kritereve ligjore. Diskrecioni i prokurorit géndron vetém né faktin se atij i &shté 1€né
kompetenca t€ vlerésojé n€se, né procedimet konkrete qé ka pér trajtim, pérmbushen ose jo kéto
kritere.

Kushtetutébérési e ka njohur prokuroriné si njé organ t€ centralizuar qé n€ ushtrimin e
kompetencave i nénshtrohet vetém Kushtetutés dhe ligjeve. Ndryshe nga sa pretendon pala
kérkuese, qéllimi i1 kushtetutébérésit nuk ka qené t€ vendosé njé barrieré kushtetuese pér
ushtrimin né ményré té detyruar t€ ndjekjes penale, si¢ mund té jeté rasti i ndonj€ vendi tjetér, ku
Kushtetuta ka pranuar modelin e ndjekjes penale té detyrueshme, qé nénkupton se prokurori nuk
mund ta pushoj€ veté ndjekjen penale, por duhet t’ia kérkojé kété gjykatés. Kushtetutébérési ka
pércaktuar qarté garancit€ dhe ményrén e funksionimit té prokurorisé, duke e shképutur nga
pushtetet e tjera, pra larg ndikimeve politike t€ mundshme, garanci q€ sigurojné mbrojtjen e té
drejtave t€ individéve.

Gjykata Kushtetuese thekson se pavarésia e prokurorit né organizimin e hetimeve
paraprake dhe pérfag€simin e akuzés né gjykat€ &shté njé vleré kushtetuese. Megjithat€, kjo
pavarési, e sanksionuar n€ Kushtetuté, nuk mund t€ interpretohet se né procesin penal, prokurorét
nuk jané t€ detyruar t€ respektojné ligjet dhe/ose udhézimet apo vendimet e gjykatés. Né
ushtrimin e kompetencave té tyre prokurorét jané té pavarur nga ndikimi i pushteteve té tjera, por
jané té varur nga ligji. Me fjalé t€ tjera, kompetencat e prokuroréve pér pushimin e ¢éshtjes
penale, né aspektin kushtetues, nuk lejohet t€ interpretohen si e drejté subjektive e tyre, d.m.th. si
e njé e drejté q€ ata ose e pérdorin, ose mund t€ vendosin t& mos e pérdorin. Gjykata Kushtetuese
shton se kéto kompetenca pérbéjné edhe detyrime pér prokurorét, t€ cilat jo vetém g€ mund, por
dhe jané té detyruar t’i pérmbushin né qofté se plotésohen kushtet pérkatése té sanksionuara né
ligj.

Sa mé sipér, Gjykata Kushtetuese konkludon se dispozitat e kundérshtuara nuk vijné né
kundérshtim me nenin 148 t&€ Kushtetutés.

2. Lidhur me pretendimin e papajtueshmérisé me nenin 135 t&€ Kushtetutés

Gjykata Kushtetuese konstaton gjithashtu, se Gjykata e Apelit pér Krime t€ Rénda éshté
shprehur se pushimi i ¢éshtjes penale pérbén dhénie té drejtésisé, e cila si funksion gjyqésor nuk
mund t€ ushtrohet nga prokurori. Duke u shprehur né kété ményré, pala kérkuese, né esencé, ka
véné né€ dyshim pajtueshmériné e dispozitave t€ kundérshtuara edhe me nenin 135 t&€ Kushtetutés.
NE kuadrin e kétij pretendimi, Gjykata Kushtetuese trajtoi dhe nocionin e ‘“dhénies
(administrimit) s€ drejtésis€”, pra “t€ ushtrimit t€ pushtetit gjyqé€sor” né kuptimin kushtetues.

Gjykata Kushtetuese véren se dispozita e nenit 135 té Kushtetutés, sipas t€ cilit, pushteti
gjyqésor ushtrohet nga [gjykatat] Gjykata e Larté, gjykatat e apelit dhe gjykatat e shkallés s€ paré,
né aspektin procedural penal, do t€ thot€ se njé person nuk mund té deklarohet fajtor pér kryerjen
e njé vepre penale, e as mund t’i jepet njé dénim penal, pa njé vendim gjykate, t€ marré né bazé té
ligjit. N& aspektin kushtetues, administrimi i drejt€sisé €shté funksion i gjykatave, cka pércakton
vendin e késaj dege t€ pushtetit né sistemin e institucioneve t€ pushtetit shtetéror dhe statusin e
gjyqtaréve. Asnjé institucion tjetér apo zyrtar i shtetit nuk lejohet ta kryejé kété funksion.

Normat dhe parimet kushtetuese, mes té tjerash, e drejta e personit pér njé proces té
rregullt ligjor, pérb&jné bazén e nocionit t€ dhénies s€ drejtésisé. Administrimi i drejtésisé nga
gjykata, qé ka né themel té drejt€n e personit pér njé arbitér t€ pavarur dhe t€ paanshém,
nénkupton shqyrtimin e njé ¢éshtjeje q€ &shté pérgatitur mé paré dhe dhénien e njé vendimi
pérfundimtar mbi t€. Gjaté gjykimit, njé gjykaté e shkallés sé par€, duke ushtruar két€ funksion,
€shté e detyruar t€ hetojé t€ gjitha rrethanat né ményré té ploté, né térési dhe né ményré objektive
dhe ta zgjidhé ¢éshtjen n€ themel.

Gjykata Kushtetuese v€ né dukje, se funksioni kushtetues i dhénies s€ drejtésisé nga
gjykatat €sht€ i ndryshém nga funksioni i ndjekjes penale qé ushtron prokurori. Pér rrjedhojé,



Gjykata Kushtetuese nuk bashkohet me mendimin e shprehur se vendimi i prokurorit pér
pushimin e ¢éshtjes penale pérbén dhénie t&€ drejtésisé. Kur ushtron ndjekjen penale prokurori
vet€ém mbledh provat pér t€ vértetuar akuzén dhe verifikon nése ndodhet n€ kushtet qé e detyrojné
té pushojé akuzén ose ¢éshtjen penale, apo ta dérgojé ¢€shtjen né gjykaté. Gjykata, né pérfundim
té procesit vendos pér deklarimin fajtor ose té pafajshém t€ t€ pandehurit, qé do té thoté se, né
ushtrim té funksionit t€ dhénies s€ drejtésis€ né kontekstin penal, éshté gjykata q€ vendos pér
themelin e akuzés sé ngritur nga prokurori. Veg késaj, pushimi i akuzés ose i ¢€shtjes penale nga
prokurori, n€ vetvete nuk barazohet me pafajésin€ e té pandehurit.

Pérfundimisht Gjykata Kushtetuese vleréson se vendimmarrja e prokurorit né pérfundim
té fazés s€ hetimeve paraprake, si né rastin kur vendoset dérgimi i ¢€shtjes né gjykaté, ashtu dhe
kur vendoset pushimi i ¢€shtjes penale, duke pasur parasysh natyrén e funksionit kushtetues té tij,
€shté rezultat 1 shprehjes sé vullnetit té kétij organi né ushtrim t€ ndjekjes penale.

Sa mé sipér, Gjykata Kushtetuese konkludon se dispozitat e kundérshtuara nuk vijn€ né
kundérshtim me nenin 135 t&€ Kushtetutés.

PER KETO ARSYE,

Gjykata Kushtetuese e Republikés s€ Shqipéris€, né mbéshtetje té neneve 145/2 té
Kushtetut€s dhe té nenit 68 t€ ligjit nr.8577, daté 10.2.2000 “Pér organizimin dhe funksionimin e
Gjykatés Kushtetuese t€ Republikés s€ Shqipérisé”, njézéri,

VENDOSI:

- Rrézimin e kérkesés.
Ky vendim é&sht€ pérfundimtar, i formés s€ preré dhe hyn né fuqi ditén e botimit né
Fletoren Zyrtare.

Anétaré: Vladimir Kristo (kryetar), Fehmi Abdiu, Gjergj Sauli, Kristofor Pe¢i, Kujtim
Puto, Xhezair Zaganjori, Petrit Pllogi, Sokol Berberi, Sokol Sadushi.



